
Kijan pou kontakte Sekirite Sosyal

Vizite sitweb nou an
Sou sitweb nou an, www.socialsecurity.gov, ou kapab:

+ Kreye yon kont my Social Security pou egzamine deklarasyon
Sekirite Sosyal ou a, verifye revni w, enprime yon lét verifikasyon
benefis, chanje enfomasyon pou yo fé depo dirék labank, mande
yon ranplasman pou kat Medicare w la 1099/1042S, ak anpil lot
bagay anko;

« Aplike pou Ed Siplemanté pou depans plan Medicare pou
medikaman ou achte avek preskripsyon;

« Aplike pou benefis retrét, envalidite ak benefis Medicare;
« Jwenn adrés biwo lokal Sekirite Sekirite Sosyal ou a;
+ Jwenn kopi piblikasyon nou yo; epi
+ Jwenn repons pou kesyon moun konn poze souvan.
Gen kék nan sévis sa yo ou ka jwenn nan lang angle sélman.

Rele nimewo telefon gratis kote nou bay enfomasyon an

Anplis itilize sitweb nou an, ou ka rele nimewo telefon gratis kote
nou bay enfdmasyon an nan 1-800-772-1213. Nou kenbe tout koutfil
yo an sekre. Si ou pale panyol, peze 2. Pou tout 10t lang yo, peze 1,
rete sou liy lan epi rete an silans pandan w ap tande mesaj otomatik
nou yo nan lang angle jiskaske yon ajan reponn. Ajan an ap kontakte
yon entépret pou ede ak koutfil ou a. W ap jwenn sévis enteprét la
gratis. Nou ka reponn kesyon patikilye depi 7 a.m. jiska 7 p.m., lendi
jiska vandredi. Anjeneral, w ap rete tann pandan mwens tan si ou rele
nan semen lan apre madi. Anjeneral, w ap rete tann pandan mwens
tan si ou rele nan semen lan apre madi. Nou ka bay enfomasyon nan
sevis telefon ki gen mesaj otomatik la nan lang angle 24 édtan pa jou.
Si ou soud oswa si ou pa tande byen, ou ka rele nimewo TTY nou an,
1-800-325-0778.

Nou vle garanti tou ou resevwa seévis ki egzak epi ak anpil respé. Se
pou rezon sa a nou fé yon dezyém ajan Sekirite Sosyal suiv kek koutfil.

https://secure.ssa.gov/i1020/start
http://www.socialsecurity.gov/applyforbenefits

Sekirite Sosyal: yon konsép ki senp

Sekirite Sosyal rive atenn préske chak fanmi, epi rive nan yon séten
moman, li touche lavi préske tout ameriken.

Sekirite Sosyal ede ameriken ki pi aje yo, travayé ki vin andikape yo,
ak fanmi kote yon konjwen oswa yon paran mouri. Jodi a, gen apepré
167 milyon moun k ap travay epi k ap peye taks Sekirite Sosyal epi
gen apepre 59 milyon moun k ap resevwa benefis Sekirite Sosyal chak
mwa.

Pifd nan benefisye nou yo se moun ki pran retrét ak manm fanmi
yo — apepre 42 milyon moun.

Men Sekirite Sosyal pa t janm sipoze sél sous revni pou moun
genyen le yo pran retrét. Sekirite Sosyal ranplase apepre 40 pousan
nan revni yon moun ki t ap touche yon salé apré | fin pran retret, e pifd
konseye finansye fé konnen moun ki pran retrét yo pral bezwen 70
pousan oswa plis nan salé yo te konn fé anvan yo pran retret dekwa
pou yo viv yon fason ki konfotab. Pou gen yon retrét ki konfotab,
ameriken bezwen plis pase Sekirite Sosyal. Yo bezwen tou pansyon
prive, ekonomi yo te fé ak envestisman.

Administrasyon Sekirite Sosyal la vle pou konprann ki sa Sekirite
Sosyal ka siyifi pou lavni finansye w ak fanmi w. Piblikasyon sa a,
Konprann benefis yo, eksplike enfomasyon debaz sou pwogram
retrét, envalidite ak asirans pou sivivan Sekirite Sosyal offi.

Sistém Sekirite Sosyal ki genyen kounye a fonksyone konsa: le w
travay, ou peye taks nan Sekirite Sosyal. Nou itilize lajan ou peye taks
la pou peye benefis pou:

+ Moun ki deja pran retret;

+ Moun ki andikape;

- Sivivan travaye ki te mouri; epi
- Depandan benefisyé yo.

Nou pa sere lajan ou peye nan taks yo nan yon kont pesonél pou
ou itilize |é se tou pa w pou resevwa benefis ou yo. Nou itilize taks ou
peye yo pou moun k ap resevwa benefis kounye a. Tout rés lajan ki pa
itilize ale nan fon fidisye Sekirite Sosyal, pa nan yon kont pesonel ki
gen non w sou li.

Sekirite Sosyal vle di plis pase retret

Anpil moun panse Sekirite Sosyal se senpleman yon pwogram
retrét. Byenke pifd nan moun k ap resevwa Sekirite Sosyal resevwa
benefis retret, men gen 16t moun k ap resevwa Sekirite Sosyal paske
yo:

+ Andikape; oswa

+ Se konjwen oswa pitit yon moun k ap resevwa Sekirite Sosyal;
oswa

+ Se konjwen oswa pitit yon travay ki te mouri; oswa

+ Se paran depandan yon travaye ki te mouri.

Toudepan de sikonstans ou yo, ou ka elijib pou resevwa Sekirite
Sosyal nan nenpot laj. Anfet, Sekirite Sosyal peye plis benefis pou
timoun pase nenpot [0t pwogram gouvénman an.

Taks Sekirite Sosyal ou peye yo

Nou itilize taks Sekirite Sosyal oumenm ak 10t travaye peye nan
sistém nan pou nou peye benefis Sekirite Sosyal yo.

Ou peye taks Sekirite Sosyal selon valé lajan ou touche, jiska yon
seéten montan. An 2016, montan sa a se $118,500.

Taks Medicare ou peye yo

Ou peye taks Medicare sou tout valé lajan ou touche oswa salé nét ou
si w ap travay ak tet ou. Taks sa yo se pou kouvéti Medicare.

Si w ap travay pou | Taks Sekirite Sosyal | Taks Medicare
yon |6t moun

Ou peye 6.2% 1.45%
Anplwaye w peye 6.2% 1.45%

Si w ap travay ak tét ou

Ou peye 12.4% 2.9%

Www.socialsecurity.gov



Taks Medicare siplemante

Travaye yo peye yon taks Medicare siplemante ki se 0.9 pousan sou
revni ki depase kek limit. Tablo ki anba a montre montan limit yo
dapre fason moun yo ranpli taks yo:

Fason ou ranpli taks ou Limit
Moun marye ki ranpli ansanm $250,000
Mounn marye ki ranpli separeman $125,000
Selibate $200,000
Cheéf fanmi (avek moun ki fé | kalifye) $200,000
Vev, vef ki kalifye avék timoun ki depandan $200,000

Ki kote dola taks Sekirite Sosyal ou yo ale

Le w travay, 85 santim nan chak dola taks Sekirite Sosyal ou peye
ale dabo nan yon fon fidisye ki peye benefis chak mwa pou moun
ki nan retrét kounye a ansanm ak fanmi yo epi pou konjwen ak pitit
travayé ki te mouri yo. Lot 15 santim yo ale nan yon fon fidisyé ki peye
benefis pou moun ki andikape ansanm ak fanmi yo.

Nan fon fidisye sa yo, Sekirite Sosyal peye tou pou lajan sa koute
pou jere pwogram Sekirite Sosyal yo. Administrasyon Sekirite Sosyal
la se youn nan ajans ki pi efikas nan gouvenman federal la, epi n ap
travay pou n fé | vin miyo chak jou. Nan chak dola taks Sekirite Sosyal
ou peye, nou depanse mwens pase yon santim pou n jere pwogram
nan.

Tout montan taks ou peye pou Medicare ale nan yon fon fidisye ki
peye pou kek nan fré lopital ak swen ki gen rapo ak lopital la pou tout
benefisyé Medicare yo. Se Sant pou Sévis Medicare & Medicaid ki jere
Medicare, se pa Administrasyon Sekirite Sosyal la ki fé sa.

Sa ou bezwen konnen konsénan Sekirite Sosyal
pandan w toujou ap travay

Nimewo Sekirite Sosyal ou

Koneksyon ou genyen avek Sekirite Sosyal se nimewo Sekirite
Sosyal ou a. Ou bezwen nimewo sa a pou ka travay epi pou ka peye
taks. Nou itilize nimewo Sekirite Sosyal ou a pou suiv valé w touche

pandan w ap travay epi pou suiv benefis w ap resevwa aprée w
komanse resevwa Sekirite Sosyal.

Pinga w mache ak kat Sekirite Sosyal ou a sou
ou. Ou dwe fé atansyon pou pa bay nenpot moun

j

Q

nimewo Sekirite Sosyal ou. Vol idantite se youn 000000 it
nan krim k ap vale teren jodi a. Leplisouvan moun AN D/"Ej |||
k ap fé vol idantite yo itilize nimewo Sekirite Sosyal — JLL}

I

ou ansanm ak bon kredi w genyen pou yo aplike
pou plis kredi sou non w. Apre sa, yo itilize kat kredi yo epi yo pa peye
bil yo.

Nimewo Sekirite Sosyal ou ak dosye nou yo se bagay ki
konfidansyel. Si gen yon 16t moun ki mande nou enfobmasyon nou
genyen sou ou, nou pa p ba yo ankenn enfdmasyon pazavan ou ban
nou konsantman alekri pou sa, amwenske lalwa egzije sa oswa pemeét
sa.

Kontakte nou si w bezwen yon nimewo Sekirite Sosyal, si w pedi
kat ou a epi ou bezwen yon 10t, oswa si w bezwen chanje non w sou
kat ou genyen kounye a. Nou pral mande w pou fé yon aplikasyon ki
tou senp epi mande w pou nou weé kek dokiman. N ap bezwen we
dokiman orijinal yo oswa kopi biwo ki pwodui yo a setifye. Nou paka
aksepte fotokopi oswa kopi dokiman yo ki notarye.

Pou jwenn yon nimewo Sekirite Sosyal oswa yon kat ranplasman,
ou dwe pwouve sitwayente w kom ameriken oswa estati imigrasyon
w, laj ou ak idantite w. Nou pa bezwen weé prév sitwayénte w kom
ameriken ak laj ou pou yon kat ranplasman si yo deja nan dosye nou
yo. Nou aksepte selman kek dokiman kom prév sitwayénte ameriken.
Dokiman sa yo enkli batisté ou ki montre ou fet Ozetazini, paspo
ameriken w, sétifika natiralizasyon w oswa setifika sitwayénte w. Si w
pa yon sitwayen ameriken, nou bezwen we dokiman imigrasyon w ki
pwouve ou gen otorizasyon pou travay. Si w pa gen otorizasyon pou
travay, gen reg diferan ki aplikab.

Pou prev idantite, nou aksepte dokiman ki ajou ki gen non w,
enfomasyon ki idantifye w epi preferableman, yon foto ki resan,
tankou lisans chofé oswa 10t kat idantifikasyon eta a bay, oswa yon
paspo ameriken.

Pou aplike pou yon chanjman non sou kat Sekirite Sosyal ou a,
ou dwe montre yon dokiman ki resan ki pwouve non w te legalman
chanje.

Asire w ou pwoteje kat Sekirite Sosyal ou a. Nou limite kantite fwa
ou ka ranplase kat ou a jiska twa fwa nan yon ane epi jiska 10 fwa
pandan tout vi w. Limit sa a pa gen ladan | si w chanje non w legalman
ak kek 1ot eksepsyon. Pa egzanp, chanjman nan estati w kom moun
ki pa sitwayen ki nesesite yon mizajou nan kat ou pa konte nan limit
sa yo. Limit sa yo ka pa aplikab si w ka pwouve ou bezwen kat la pou
anpeche w tonbe nan gwo difikilte.

Pou plis enfomasyon, li Nimewo ak kat Sekirite Sosyal ou a (Your
Social Security Number and Card, Publication No. 05-10002). Si w
pa yon sitwayen, li Sekirite Sosyal pou moun ki pa sitwayen (Social
Security Numbers for Noncitizens, Publication No. 05-10096).

Tout sevis pou kat nou yo gratis. Sekirite Sosyal pa janm chaje w
kob pou sevis kat nou ofri yo.

Fason pou vin elijib pou Sekirite Sosyal

Amezi w ap travay epi w ap peye taks, ou vin genyen “kredi”
Sekirite Sosyal. An 2016, ou vin genyen yon kredi pou chak $1,260
ou touche—jiska yon maksimom kat kredi pa ane. Montan lajan ki
nesese pou gen yon kredi jeneralman monte chak ane.

Pifd moun bezwen 40 kredi (10 ane travay) pou kalifye pou
resevwa benefis. Moun ki pi jén yo bezwen mwens kredi pou yo elijib
pou benefis envalidite oswa pou manm fanmi yo elijib pou benefis
sivivan le moun ki t ap travay la mouri.

Sa ou bezwen konnen konsénan benefis yo

Benefis Sekirite Sosyal yo sélman ranplase yon posyon nan salé w
l& w pran retrét, ou vin andikape oswa ou mouri. Nou baze peman
benefis ou yo dapre valé kob ou te touche pandan karye pwofesyonel
ou. Moun ki te fé plis kob pandan karye pwofesyoneél yo resevwa
plis benefis. Si te gen kék ane ou pa t travay, oswa valé kob ou te
touche yo te ba, montan benefis ou yo ka pi ba pase si w te travay
kontinyelman san rete.

Benefis pou retrét

Chwazi ki lé pou pran retret se youn nan desizyon ki pi enpotan ou
pral gen pou fé nan lavi w. Si w chwazi pou pran retréet & w rive nan laj
pou pran retrét konple, ou pral resevwa tout montan benefis ou yo.
Nou pral redui montan benefis ou an si w pran retrét anvan w rive nan
laj pou pran retrét konple.

n Social Security


https://www.ssa.gov/pubs/EN-05-10002.pdf
https://www.ssa.gov/pubs/EN-05-10002.pdf
https://www.ssa.gov/pubs/EN-05-10096.pdf
https://www.ssa.gov/pubs/EN-05-10096.pdf

Laj pou pran retrét konple

Si w te fet ant ane 1943 ak ane 1960, laj kote w ka resevwa benefis
retrét konplé gradyélman ogmante pou | rive nan 67 an. Si ane w te
fet la se 1948 oswa anvan sa, ou deja elijib pou resevwa tout benefis
Sekirite Sosyal ou. Itilize tablo ki anba a pou chéche konnen nan ki laj
ou ka pran retrét konple.

Ane ou fat kﬁﬂ:‘l’g pran retrét

1943-1954 66

1955 66 an 2 mwa
1956 66 an 4 mwa
1957 66 an 6 mwa
1958 66 an 8 mwa
1959 66 an 10 mwa
1960 oswa pi ta 67

NOTE: Byenke laj pou pran retret konpleé a ap ogmante, ou ta dwe
toujou aplike pou benefis Medicare twa mwa anvan 65ém anivesé nesans
ou. Si w ret tann pi lontan, kouvéti asirans medikal Medicare (Pati B) ak
kouveéti medikaman ou achte avék preskripsyon (Pati D) ka koute
w plis kob.

Retret ki retade

Si w chwazi pou poko resevwa benefis ou yo apré w fin rive
nan laj pou pran retret konplé, nou pral ogmante benefis ou yo
nan yon seten pousantaj, toudepan de ane ou te fet. Nou pral
ajoute ogmantasyon an otomatikman chak mwa apati moman ou
rive nan laj pou pran retrét konple, jiskaske ou komanse resevwa
benefis yo oswa ou rive nan laj 70 an, nenpot ladan yo ki rive
anvan. Pou plis enfomasyon sou kredi pou retrét ki retade, ale nan
www.socialsecurity.gov/retire2/delayret.htm.

Retret anvan le

Ou ka kdmanse resevwa benefis depi w gen 62 an. N ap redui
benefis ou yo si w komanse pran retret anvan lé. Nou redui benefis

ou yo apepré mwatye 1 pousan pou chak mwa ou kdmanse touche
benefis Sekirite Sosyal anvan w rive nan laj pou pran retret konple.
Pa egzanp, si laj pou pran retret konplé a se 66 an, epi ou siyen pou
resevwa Sekirite Sosyal lé w gen 62 an, w ap sélman resevwa 75
pousan nan benefis konplé w la.

NOTE: Rediksyon an pral plis nan ane k ap vini yo tank laj pou pran
retrét konplé a ap ogmante.

Si w ap travay epi w ap resevwa benefis

Ou ka kontinye travay epi toujou ap resevwa benefis retret. Sale
w nan (oswa apré) mwa ou rive nan laj pou pran retrét konple a pap
redui benefis Sekirite Sosyal ou yo, Anfét, si w travay apre w fin rive
nan laj pou pran retrét konplé a ka ogmante benefis ou yo. Sepandan,
nou pral oblije redui benefis ou yo, si salé w depase kek limit pou mwa
anvan ou rive nan laj pou pran retréet konple a.

Si w travay, men ou kdmanse resevwa benefis anvan w rive nan laj
konplé pou pran retrét, n ap retire $1 nan benefis pou chak $2 nan
salé ou fé ki depase limit anyel la. Nan ane 2016 la, limit la se $15,720.

Nan ane ou rive nan laj pou pran retrét konplé a, nou redui benefis
ou yo $1 pou chak $3 ou fe sou yon limit anyél ki diferan (541,880 an
2016) jiska mwa ou rive nan laj pou pran retrét konple a.

Yonfwa ou rive nan laj pou pran retret konple, ou ka kontinye
travay, epi nou pap redui benefis Sekirite Sosyal ou a, kélkanswa valé
lajan ou touche.

Pou plis enfomasyon konsénan fason travay afekte benefis ou yo,
li Fason travay afekte benefis ou yo (How Work Affects Your Benefits,
Publication No. 05-10069).

NOTE: Moun k ap travay epi k ap resevwa péman pou envalidite oswa
Revni Sekirite Siplemante (SSI) genyen diferan reg pou yo suiv sou vale
lajan yo ka fe. Yo dwe imedyatman rapote tout lajan yo fe nan Sekirite
Sosyal kélkanswa valé li ye a.

Benefis retréet pou vév ak vef

Si w ap resevwa benefis vév oswa vef, ou ka chanje pou resevwa
pwop benefis retret pa w depi sou 62 an, sipozan benefis retréet ou a
plis pase montan ou resevwa sou salé konjwen w ki mouri a. Souvan,
ou ka komanse resevwa yon benefis nan yon tarif ki redui epi apre

sa chanje pou resevwa 1ot benefis la nan tarif konplé e w rive nan laj
pou pran retrét konplé. Rég yo konplike epi yo varye toudepan de
sitiyasyon w, kidonk pale ak yon reprezantan Sekirite Sosyal konsénan
chwa ki disponib pou ou.

Pou plis enfomasyon konseénan benefis retret, li Benefis retrét
(Retirement Benefits, Publication No. 05-10035).

Benefis envalidite

Si w paka travay akoz yon pwoblém fizik oswa mantal ou atann
k ap dire omwen ennan oswa ki ka lakoz lanmo, ou ka elijib pou
resevwa benefis envalidite nan Sekirite Sosyal.

Reg sou envalidite nou yo diferan ak plan prive yo oswa lot ajans
gouvénman an. Si w kalifye pou envalidite nan yon |0t ajans oswa
pwogram pa vle di ou pral elijib pou benefis envalidite nan men
nou. Le dokte w ekri yon deklarasyon ki fé konnen ou envalid pa vle
di otomatikman ou pral elijib pou resevwa benefis envalidite nan
Sekirite Sosyal. Pou plis enfomasyon konsénan benefis envalidite nan
Sekirite Sosyal, li Benefis envalidite (Disability Benefits, Publication No.
05-10029). Ou ka aplike pou benefis envalidite nan Sekirite Sosyal sou
sit enteénet nou an nan www.socialsecurity.gov/applyfordisability.

Moun, ikonpri timoun, ki gen yon tikras revni ak kék resous, epi
ki genyen yon envalidite, ka elijib pou péman envalidite atravek
pwogram Revni Sekirite Siplemanté (SSI). Pou plis enfomasyon
konsenan SSI, li Revni Sekirite Siplemanté (Supplemental Security
Income, SSI) (Publication No. 05-11000).

Si w vin envalid, aplike pou benefis envalidite leplivit posib, paske
souvan sa pran plizyé mwa pou travay sou yon reklamasyon pou
envalidite. Nou ka travay sou reklamasyon w lan pi vit si w genyen
bagay ki pral site la yo l&é w aplike:

« Dosye medikal ak dat ou te resevwa tretman yo nan men dokte,
terapis, lopital, klinik ak asistan sosyal yo;

« Rezilta tés laboratwa ak 10t tés ou fé;

+ Non, adrés, nimewo telefon ak nimewo faks dokté w yo, klinik yo
ak lopital yo;

+ Non tout medikaman w ap pran yo; epi

« Non anplwayé w ak kalite travay ou te fé nan 15 ane ki sot
pase yo.

Www.socialsecurity.gov

Ou ka gen pou peye taks sou benefis ou yo

Gen kek moun ki resevwa Sekirite Sosal ki pral gen pou peye
taks sou benefis yo. Apeprée 40 pousan nan benefisyé nou genyen
aktyélman peye taks sou benefis yo.

Ou pral gen pou peye taks sou benefis ou yo si w ranpli taks federal
kom yon “endividi” epi revni total ou plis pase $25,000. Si w ranpli taks
ou avék konjwen w, ou pral gen pou peye taks si oumenm ak konjwen
w genyen yon revni total ki depase $32,000. Pou plis enfomasyon, rele
nimewo gratis Direksyon Jeneral Finans lan (Internal Revenue Service),
1-800-829-3676.

Benefis pou fanmi w

Le w komanse ap resevwa benefis retret oswa benefis envalidite
nan Sekirite Sosyal, |6t manm fanmi ka elijib pou péman tou. Pa
egzanp, yo ka peye benefis pou mari w oswa madanm ou:

+ Siligen 62 an oswa plis; oswa

« Nan nenpot laj si | ap pran swen pitit ou (timoun nan dwe gen
mwens pase 16 an oswa li andikape epi li gen dwa pou | resevwa
benefis Sekirite Sosyal sou dosye w).

Yo ka peye benefis yo tou pou pitit ou ki poko marye si yo:

« Gen mwens pase 18 an;

« Genant 18 a 19 an, men yo nan lekol elemanté oswa lekol
segondé kom elév aplentan; oswa

+ Gen 18 an oswa plis epi yo andikape gravman (andikap la dwe te
kdmanse anvan laj 22 an).

Si w vin paran yon timoun (ikonpri yon timoun ou adopte) apré w
komanse resevwa benefis yo, fé nou konnen konsénan timoun nan,
konsa nou ka deside si timoun nan elijib pou | resevwa benefis.

Konbyen kob manm fanmi yo ka resevwa?

Chak manm fanmi ka elijib pou yon benefis mansyél ki ka
jiska mwatye montan benefis retrét oswa benefis envalidite w la.
Sepandan, genyen yon limit nan montan total lajan nou ka peye w ak
manm fanmi w. Limit lan varye, men jeneralman li egal a apepre 150 a
180 pousan nan benefis retret oswa benefis envalidite w la.

Si w divose
Si w divose, ansyen konjwen w ka kalifye pou benefis sou salé w.

Nan kek sitiyasyon, li ka resevwa benefis menm si w oumenm ou pap
resevwa yo. Pou kalifye, yon konjwen ki divose dwe:

« Te marye ansanm avek ou pandan omwen 10 an;

« Te divose depi omwen dezan nan ka kote ou pa t aplike pou
resevwa benefis;

+ Gen omwen 62 an;
+ Pamarye; epi
+ Toudepan de sikonstans yo, pa gen dwa pou | resevwa oswa li pa

elijib pou | resevwa benefis sou pwop travay pa | ki egal a oswa ki
pi wo pase mwatye montan konplée sou dosye w la.

Benefis sivivan
Le w mouri, fanmi w ka elijib pou benefis ki baze sou travay ou.
Manm fanmi yo ki ka kolekte benefis enkli vev oswa vef ki gen:
« 60 an oswa plis; oswa
« 50 an oswa plis epi li andikape; oswa
« Nenpot lgj si | ap pran swen pitit ou ki gen mwens pase 16 an

oswa ki andikape epi ki gen dwa pou resevwa benefis Sekirite
Sosyal sou dosye w.

Timoun ou yo ka resevwa benefis tou, si yo pa marye epi:
« Yo gen mwens pase 18 an; oswa

+ Yogenant 18 a 19 an, men yo nan lekol elemanté oswa lekol
segondé kom elev aplentan; oswa

+ Yo gen 18 an oswa plis epi yo andikape gravman (andikap la dwe
te kobmanse anvan laj 22 an).

Anplis de sa, paran w yo ka resevwa benefis sou salé w si yo te
depann de ou pou omwen mwatye nan sipo yo.

Péman yon sel fwa apré lanmo

Si w gen ase kredi, yo ka fé yon peman $255 tou apré w fin mouiri.
Yo ka peye swa konjwen w swa pitit ou ki mine benefis sa a si yo
satisfe kek kondisyon.

Si w te divose epi w genyen yon ansyen konjwen
w ki sivivan

Si w divose, ansyen konjwen w ka elijib pou benefis sivivan ki baze
sou salé w lé w mouri. Li dwe:

«  Gen omwen 60 an (oswa 50 si | andikape) epi | te marye avek ou
pandan omwen 10 an; oswa

« Gen nenpodt laj sil ap pran swen yon timoun ki elijib pou benefis
ki baze sou sale w; epi

« Pagen dwa pou | resevwa benefis ki baze sou pwop travay i ki
egal oswa pi wo pase montan asirans konplé sou dosye w; epi

« Pa marye pou lemoman, amwenske remaryaj la te fét apre | gen
60 an oswa aprée 50 an si | andikape.

Benefis yo peye yon ansyen konjwen pap afekte to benefis pou Iot
sivivan k ap resevwa benefis sou dosye sale w.

NOTE: Si w mouri epi ansyen konjwen w remarye apré | gen 60 an, yo
ka elijib pou benefis Sekirite Sosyal ki baze swa sou travay pa w swa sou
travay nouvo konjwen an, nenpot ladan yo ki pi wo.

Konbyen kob sivivan w yo pral resevwa?

Sivivan w yo resevwa yon pousantaj benefis debaz Sekirite Sosyal
ou a — abityelman ant 75 a 100 pousan chak. Sepandan, genyen yon
limit nan mont lajan chak fanmi ka resevwa chak mwa. Limit lan varye,
men jeneralman li egal a apepre 150 a 180 pousan to benefis ou a.

Lé w pare pou aplike pou benefis

Ou ta dwe aplike pou benefis yo apepre twa mwa anvan dat
ou vle pou benefis ou yo kdmanse. Si w pa pare pou pran retrét,
men w panse fé sa pi devan, ou ta dwe vizite sit enténét nou an
pou itilize planifikaté retret nou an ki bay bon jan enfomasyon nan
www.socialsecurity.gov/retire. Pou aplike pou benefis envalidite
oswa benefis sivivan, ou ta dwe aplike deke w elijib pou sa.

Ou ka aplike pou benefis sou sit enténét nou an nan
www.socialsecurity.gov/applyforbenefits.

Ou ka jwenn yon estimasyon benefis ki fasil ki baze sou saleé
Sekirite Sosyal ou nan www.socialsecurity.gov/estimator.

Epitou ou ka jwenn kalkil benefis ki pi detaye nan
www.socialsecurity.gov/planners.

Social Security


http://www.socialsecurity.gov/retire2
http://www.socialsecurity.gov/applyforbenefits
https://www.ssa.gov/retire/estimator.html
http://www.socialsecurity.gov/planners

Ki sa w pral bezwen pou aplike

Lé w aplike pou benefis, nou pral mande w pou bay kek dokiman.
Dokiman ou pral bezwen yo depann de tip benefis ou aplike pou
resevwa. Lé w ban nou dokiman sa yo rapidman sa pral ede nou peye
benefis ou yo pi rapid. Ou dwe prezante dokiman orijinal oswa kopi
ofis ki pwodui yo setifye — nou paka aksepte fotokopi.

Pinga w fé reta pou ranpli yon aplikasyon senpleman paske w pa
genyen tout dokiman ou bezwen yo. Nou pral ede w jwenn yo.

Kek dokiman ou ka bezwen lé w aplike pou Sekirite Sosyal se:
+ Kat Sekirite Sosyal ou (oswa yon dosye nimewo sosyal ou);
» Batiste ou;
« Batiste pitit ou yo ak nimewo Sekirite Sosyal yo (si w ap aplike
pou yo);
« Prev sitwayente ameriken oswa estati imigrasyon legal si ou
(oswa yon timoun) pa t fet Ozetazini;
« Batiste konjwen w ak nimewo Sekirite Sosyal li si | ap aplike pou
benefis ki baze sou salé w;
- Setifika maryaj ou (si w ap aplike sou salé yon konjwen oswa si
konjwen w ap aplike sou sale w);
« Papye liberasyon w nan lame si w te fé sévis milit&; epi
« Fom W-2 ki pi resan ou genyen, oswa fom taks ou te ranpli, si w
ap travay ak tét ou.
Nou pral fé w konnen si w bezwen |6t dokiman le w aplike.

Fason nou peye benefis yo

Ou dwe resevwa péman Sekirite Sosyal ou yo elektwonikman.
Youn nan fason ou ka chwazi pou resevwa benefis ou yo se atrave
depo direk nan kont ou nan yon enstitisyon finansye. Depo dirék se
yon fason ki senp, ki sekirize pou resevwa péman w yo. Asire w ou
genyen kané chek ou oswa deklarasyon labank ou avek ou lé w ap
aplike. Nou pral bezwen enfomasyon sa a, ansanm ak kod enstitisyon
finansye w la (routing number), pou nou asire nou depo benefis
mansyél ou a ale nan kont pa w la.

Si w pa genyen yon kont avek yon enstitisyon finansye, oswa si w
prefere resevwa benefis ou yo sou yon kat debi ki gen kob la sou li, ou
ka aplike nan pwogram kat Direct Express® la. Avék Direct Express®,
péman yo ale direkteman sou kont kat la. Yon 16t chwa péman ou

ka konsidere se yon kont transfé elektwonik. Kont bon mache sa
a gouvénman federal la asire pémét ou pwofite sekirite ak fasilite
péman otomatik.

Pwogram Revni Sekirite Siplemante (SSI)

Si w ap resevwa benefis Sekirite Sosyal, men ou gen revni ak resous
limite (bagay ou posede yo), SSI ka ede w. Finansman SSI soti nan
revni jeneral, se pa nan taks Sekirite Sosyal li soti.

SSI fé peman mansyel pou moun ki gen 65 an oswa plis oswa ki
avek oswa ki andikape. Nou pa konte kek nan resous ou yo lé nou
deside si wi ou non ou elijib pou SSI. Kay ou ak machin ou, pa egzanp,
abityelman pa konte kom resous.

Rele nou pou plis enfomasyon oswa pou aplike pou SSI.

Dwa pou fe apél

Si w pa dako ak yon desizyon nou pran sou reklamasyon w lan,
ou ka fé apél a desizyon sa a. Pou jwenn yon eksplikasyon sou eta
ou ka pran, li Pwosesis Apél la (The Appeals Process, Publication
No. 05- 10041).

Ou ka jere pwop apel ou avek ed gratis nan men Sekirite Sosyal,
oswa ou ka chwazi pou gen yon reprezantan ede w. Nou ka ba w
enfomasyon konsenan kek dganizasyon ki ka ede w jwenn yon
reprezantan. Pou plis enfomasyon konsénan fason pou chwazi
yon reprezatan, li Dwa w pou gen reprezantasyon (Your Right to
Representation, Publication No. 05-10075).

Kont “my Social Security” sou enténet

Kounye a ou ka fasilman kreye yon kont sekirize
my Social Security sou entenét pou ka gen akse nan Deklarasyon
Sekirite Sosyal ou pou tyeke revni w epi jwenn estimasyon sou
benefis ou yo. Li posib tou pou itilize kont my Social Security sou
enteneét la pou fé demann pou ranplase kat nimewo Sekirite Sosyal
ou a (sa diponib nan kék eta ak District of Columbia). Si w ap resevwa
benefis kounye a, ou kapab tou:

« Jwenn let verifikasyon benefis ou a;
« Chanje adres ou ak nimewo telefon ou;
« Mande pou ranplase kat Medicare w la;

« Mande pou ranplase SSA-1099 oswa SSA-1042S pou sezon taks
la; oswa

+ Komanse oswa chanje depo direk ou a.

Ou ka kreye yon kont my Social Security si w gen 18
an oswa plis, ou gen yon nimewo Sekirite Sosyal, yon imeél ki
valab ak adres postal Ozetazini. Pou kreye yon kont, ale nan
www.socialsecurity.gov/myaccount. Ou pral bezwen bay kek
enfomasyon pésonél pou konfime idantite w, epi w ap gen pou
chwazi yon non itilizaté ak yon modepas.

Medicare se pwogram asirans medikal debaz peyi nou an pou
moun ki gen 65 an oswa plis epi pou anpil moun ki andikape.

Ou pa dwe konfonn Medicare ak Medicaid. Medicaid se pwogram
swen medikal pou moun ki gen revni ki ba ak resous ki limite. Se
biwo sévis sante ak imen leta oswa ajans sévis sosyal ki jere pwogram
Medicaid la. Gen kék moun ki kalifye pou selman yon pwogram,
aloske gen 16t moun ki kalifye ni pou Medicare ni pou Medicaid.

Medicare genyen kat pati

+ Medicare Pati A (asirans lopital) ede w peye pou swen lé w
enténe lopital ak kék sevis suivi.

+ Medicare Pati B (asirans medikal) ede w peye pou sevis dokte,
swen lopital kdm malad ki pa enténe ak ot sevis medikal.

+ Medicare Pati C (plan Medicare Advantage) disponib nan plizye
zon. Moun ki gen Medicare Pati A ak Pati B ka chwazi pou
resevwa tout sévis swen medikal yo atravé yon konpayi asirans
prive Medicare apwouve pou ofri kouvéti sa a.

+ Medicare Pati D (kouveti Medicare pou medikaman ou achte
avek preskripsyon) ede kouvri fré pou medikaman ou achte avek
prekripsyon.

Kiyes ki elijib pou Medicare Pati A?

Pifd moun elijib pou Pati A lé yo gen 65 an. Ou kalifye pou asirans
sa a otomatikman si w elijib pou Sekirite Sosyal oswa benefis retret
pou moun ki t ap travay nan chemennfe (Railroad Retirement Board).
Oswa ou ka kalifye sou baz travay konjwen w te fé (ikonpri yon
konjwen ki divose). Gen [0t moun ki kalifye paske yo se anplwaye

gouvenman an ki pa kouvri nan Sekirite Sosyal men ki te peye taks
nan Medicare.

Si w ap resevwa benefis envalidite nan Sekirite Sosyal pandan 24
mwa, ou pral kalifye pou Pati A a.

Si w ap resevwa benefis envalidite nan Sekirite Sosyal akoz ou gen
yon maladi ki rele sklewoz lateral amyotwofik (maladi Lou Gehrig), ou
pa oblije ret tann 24 mwa pou kalifye.

Epitou, yon moun ki gen ensifizans renal pémanan ki oblije fé
dyaliz oswa ki oblije ranplase ren li kalifye pou Pat A si | te travay ase
lontan pou sa, oswa si moun nan se konjwen oswa pitit yon
travaye ki kalifye.

Si w pa ranpli kondisyon sa yo, ou ka elijib pou jwenn asirans
medikal nan Medicare |& w peye yon prim chak mwa. Pou plis
enfomasyon, rele nimewo gratis nou an oswa vizite sit entenét
nou an.

Gen kék moun ki te ekspoze nan danje pou sante yo akoz bagay ki
nan anviwonnman an ki gen dwa pou resevwa Pati A epi ki ka enskri
nan Pati B ansanm ak Pati D. Moun sa yo gen maladi ki gen rapo ak
amyant (asbestos) epi yo te prezan pandan omwen 6 mwa nan konte
Lincoln, Montana 10 an oswa plis anvan dyagnostik la.

Kiyes ki elijib pou Medicare Pati B?

Préske chak moun ki elijib pou Pati A a ka jwenn Pati B. Pati B a se
yon plan opsyoneél epi nomalman ou peye yon prim mansyel. An 2016,
prim mansyel nomal la se $121.80. K&k moun ki gen revni ki pi wo
peye prim ki pi wo.

Kiyes ki ka resevwa Medicare Pati C?

Nenpot moun ki gen Pati A ak Pati B ka rantre nan yon plan
Medicare Advantage. Plan Medicare Advantage yo genyen ladan yo:

+ Plan swen entegre Medicare

« Plan oganizasyon founisé prefere Medicare (PPO)
« Plan prive fré pou sévis Medicare

+ Plan espesyalize Medicare

Anplis de prim pou Medicare Pati B w la, ou ka gen pou peye yon
|0t prim chak mwa akoz ekstra benefis plan Medicare Advantage
la ofri.

Kiye ki ka resevwa Medicare Pati D?

Nenpot moun ki gen Medicare Pati A oswa Medicare Pati B elijib
pou kouvéeti medikaman ou achte avék preskripsyon. Medicare Pati D
se yon plan opsyoneél, epi ou peye yon prim mansyel siplemanté pou
kouveti a. Kek moun ki gen revni ki pi wo peye prim ki pi wo. Anpil
moun jwenn kouvéti Pati D yo a atravé yon plan Medicare Advantage.

Ki lé mwen ta dwe aplike pou Medicare?

Si w poko ap resevwa benefis, ou ta dwe kontakte Sekirite Sosyal
apepre twa mwa anvan 65ém anivésé nesans ou pou ka enskri nan
Medicare. Ou ta dwe enskri pou Medicare menm si w pa gen plan
pou pran retrét e w gen 65 an.

Si w deja ap resevwa benefis Sekirite Sosyal oswa peéman nan
chemennfé (Railroad Retirement Board), nou pral kontakte w nan kek
mwa anvan w vin elijib pou Medicare epi n ap voye enfomasyon ba w.
Si w abite nan youn nan 50 eta yo, Washington, D.C., zile nd Maryann
yo, Gwam, Samowa ameriken, oswa zile Vy&j ameriken yo, nou pral
otomatikman enskri w nan Medicare Pati A ak B. Sepandan, piske w
dwe peye yon prim pou kouveti Pati B a, ou ka chwazi pou pa enskri
ladan I.

Nou pa pral otomatikman enskri w nan yon plan Medicare pou
medikaman ou achte avek preskripsyon (Pati D). Pati D a se yon plan
opsyonél epi ou dwe chwazi kouveéti sa a. Pou enfomasyon ki pi resan
konsenan Medicare, vizite sitweb la oswa rele nimewo gratis ki site
anba a.

Sitweb: www.medicare.gov
Nimewo gratis: 1-800-MEDICARE
(1-800-633-4227)

Nimewo TTY: 1-877-486-2048

Medicare

NOT: Si w pa enskri nan Pa ti B ak Pati D Ié w fék elijib pou plan sa yo,
ou ka gen pou peye yon penalite pou enskripsyon anrete pou tout tan ou
gen kouveti Pati B ak Pati D a. Epitou, ou ka gen pou ret tann pou enskri,
sa ki ka lakoz yon reta nan kouveti a.

Rezidan Potoriko oswa ki nan peyi etranje pap resevwa Pati B
otomatikman. Yo dwe chwazi pou resevwa benefis sa a. Pou plis
enfomasyon, li Medicare (Publication No. 05-10043).

“Extra Help” (Ed Siplemanté) avék depans pou
medikaman ou achte avek preskripsyon

Si w gen revni ak resous ki limite, ou ka kalifye pou Extra Help pou
peye pou medikaman ou achte ak preskripsyon nan Medicare Pati
D. Wol Sekirite Sosyal se pou ede w konprann fason ou ka kalifye epi
pou travay sou aplikasyon w lan pou Extra Help. Pou ka weé si w kalifye
oswa pou aplike, rele nimewo gratis Sekirite Sosyal la oswa vizite sit
enténét nou an.

Ed aveék lot depans Medicare

Si w gen revni limite ak kék resous, eta w la ka peye pou prim
Medicare w yo, epi nan kek ka, 16t depans medikal ou fé “avek lajan pa
w” tankou franchiz ak koasirans.

Se sélman eta kote w abite a ki ka deside si w kalifye
pou éd nan pwogram sa a. Si w panse ou kalifye,
kontakte biwo Medicaid, sévis sosyal oswa sévis sante
ak imen. Vizite www.medicare.gov/contacts oswa rele
1-800-MEDICARE (1-800-633-4227; TTY: 1-877-486-2048) pou
jwenn nimewo yo.

Kek detay konsénan Sekirite Sosyal

Taks Sekirite Sosyal pou ane 2016
+ Ou peye 6.2 pousan epi anplwaye w la peye 6.2 pousan.
« Siw ap travay ak tét ou, ou peye 12.4 pousan.

+ Ou pa peye taks pou Sekirite Sosyal sou salé ou fé ki depase
$118,500.

Taks Medicare pou ane 2016
«  Ou menm ak anplwayé w nou chak peye 1.45 pousan.
« Siw ap travay ak tet ou, ou peye 2.9 pousan.
+ Ou peye taks pou Medicare sou tout salé w; pa gen limit.

+ Genyen taks siplemanteé pou Medicare pou travaye ki gen salé ki
pi wo.

Kredi travay pou ane 2016

« Pou chak $1,260 ou fe, ou resevwa yon “kredi” Sekirite Sosyal
jiska kat kredi pa ane.

« Pifd moun bezwen 40 kredi pou yo ka elijib pou resevwa benefis
retrét.

+ Moun ki pi jen yo bezwen mwens kredi pou kalifye pou benefis
pou envalidite oswa pou manm fanmi yo ka elijib pou benefis
sivivan.

Benefis Sekirite Sosyal an mwayén pa mwa pou ane
2016 lan

« Travaye ki pran retret: $1,340

« Mari ak madanm ki pran retrét: $2,210

« Travaye ki andikape: $1,166

« Travaye ki andikape ki gen yon konjwen ak yon pitit: $1,984

+ Vev oswa vef: $1,285

« Jén vév oswa vef ki gen de (2) pitit: $2,647

Tarif péman SSI pa mwa pou ane 2016 lan
(sa pa gen ladan | sipleman eta kote w abite a bay, si genyen)
« $733 pou yon sél moun
+ $1,100 pou yon koup marye

